ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ 

ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ ԱՇԽԱՏԱԿԱԶՄԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի ընդունման անհրաժեշտությունը

  Նախագծի ընդունման անհրաժեշտությունը պայմանավորված է Հայաստանի Հանրապետության սննդամթերքի անվտանգության տեսչական մարմնի (այսուհետ՝ Տեսչական մարմին) քաղաքացիական ծառայողների՝ պարտադիր վերապատրաստման շրջանակում գործուղման հետ կապված ծախսերը փոխհատուցելու անհրաժեշտությամբ։
2. Ընթացիկ վիճակը և խնդիրները
Տեսչական մարմնի մեծ թվով քաղաքացիական ծառայողներ, Հայաստանի Հանրապետության առաջին փոխվարչապետի 2019 թվականի հունվարի 9-ի N 2 որոշման համաձայն, 2022 թվականին ենթակա են պարտադիր վերապատրաստման։ Պարտադիր վերապատրաստման ենթակա քաղաքացիական ծառայողների թվի համար հիմք է հանդիսացել  քաղաքացիական ծառայողների կատարողականների գնահատման տարեկան արդյունքները։


Քանի որ պարտադիր վերապատրաստման ենթակա քաղաքացիական ծառայողների զգալի մասը կազմում են սահմանային հսկիչ կետերի և տարածքային ստորաբաժանումների աշխատողները, պարտադիր վերապատրաստման առկա դասընթացներին (միջինում 3-4 օր տևողությամբ) մասնակցելու նպատակով նրանք գործուղվում են քաղաք Երևան: Մասնավորապես, 2022 թվականի ապրիլ-հունիս և սեպտեմբեր-հոկտեմբեր ամիսների ընթացքում թվով 109 քաղաքացիական ծառայողներ Հայաստանի Հանրապետության տարբեր մարզերից գործուղվել են քաղաք Երևան, ինչի արդյունքում Հայաստանի Հանրապետության 2022 թվականի պետական բյուջեով  «1213. Տեսչական վերահսկողության ծրագիր» ծրագրի «11007. Սննդամթերքի անվտանգության բնագավառում վերահսկողության իրականացման ծառայություններ» միջոցառման շրջանակում «4221» «Ներքին գործուղումներ» տնտեսագիտական դասակարգման հոդվածով հատկացված միջոցները գրեթե սպառվել են:


Հաշվի առնելով այն հանգամանքը, որ պարտադիր վերապատրաստման համար դեռ թվով 74 քաղաքացիական ծառայողներ պետք է գործուղվեն Երևան ս/թ նոյեմբեր և դեկտեմբեր ամիսներին՝ ուստի անհրաժեշտ է 4,736.0 հազ.դրամ (չորս միլիոն յոթ հարյուր երեսունվեց հազար դրամ) գործուղման հետ կապված ծախսերը փոխհատուցելու համար:
Հաշվարկը կատարվել է հետևյալ կերպ.
1 հոգու գործուղման ծախսը 3 օրվա համար միջինում կազմում է 64000 դրամ.
Օրապահիկ = 3000 դրամ x 3 օր = 9000 դրամ

Գիշերակաց Երևան = 25000 դրամ x 2 օր = 50000 դրամ

Ճանապարհածախս (միջին) = 2500 դրամ x 2 = 5000 դրամ

Ընդամենը՝ 74 x 64000 դրամ = 4736000 դրամ
3. Տվյալ բնագավառում իրականացվող քաղաքականությունը

 Նախագիծը չի նախատեսում տվյալ բնագավառում իրականացվող գործող քաղաքականության փոփոխություն։

4. Առաջարկվող կարգավորման բնույթը 

«Հայաստանի Հանրապետության 2022 թվականի պետական բյուջեի մասին Հայաստանի Հանրապետության օրենքում, Հայաստանի Հանրապետության կառավարության 2021 թվականի դեկտեմբերի 23-ի N2121-ն որոշման մեջ փոփոխություններ կատարելու և Հայաստանի Հանրապետության վարչապետի աշխատակազմին գումար հատկացնելու մասին Հայաստանի Հանրապետության կառավարության որոշման նախագծով առաջարկվում է Հայաստանի Հանրապետության վարչապետի աշխատակազմին տրամադրել 4,736.0 հազ. դրամ Տեսչական մարմնի աշխատողների գործուղման հետ կապված ծախսերը փոխհատուցելու նպատակով:
5. Նախագծի մշակման գործընթացում ներգրավված ինստիտուտները և անձինք 

Նախագիծը մշակվել է Տեսչական մարմնի կողմից:

6. Ակնկալվող արդյունքը


 Նախագծի ընդունումը թույլ կտա փոխհատուցել Տեսչական մարմնի քաղաքացիական ծառայողների՝ պարտադիր վերապատրաստման շրջանակներում գործուղման հետ կապված ծախսերը։
